
KO E TOHI
‘ESELA

1 Ko e fono ‘a Kolesi ke langa ‘ae faletapu. 5 ‘Oku
tokonaki ‘e he kakai ki he‘enau liu hake. 7 ‘Oku ‘atu
‘e Kolesi ‘ae ngaahi ipu ‘oe faletapu kia Sesipasa.

1Pea ko eni, ‘i he ‘uluaki ta‘u ‘o Kolesi ko e tu‘i ‘o
Peasia, pea koe‘uhi ke fakamo‘oni ai ‘ae folofola ‘a
Sihova ‘i he ngutu ‘o Selemaia, na‘e ue‘i ‘e Sihova
‘ae laumalie ‘o Kolesi ko e tu'l ‘o Peasia, pea na‘e
fanongonongo ‘e ia ‘ae fono ‘i hono pule‘anga
kotoa pé, pea na‘e tohi ia foki, ‘o pehe,

2‘0Oku pehe ‘e Kolesi ko e tu'i ‘o Peasia, “Kuo tuku
kiate au ‘e Sihova ko e ‘Otua ‘oe langi ‘ae ngaahi
pule‘anga kotoa pé ‘o mamani: pea kuo fekau ‘e ia
kiate au ke u langa ‘ae fale mo‘ona ‘i Seltsalema,

a1a ‘oku ‘i Siuta.
3 Ko hai ia 1ate kimoutolu ‘1 hono kakai kotoa
P€? Ke ‘iate ia ‘a hono ‘Otua, pea ke ‘alu hake ia ki

Seluisalema, ‘aia ‘oku ‘i Siuta, pea ke langa ‘ae fale
kia Sihova ko e ‘Otua ‘o ‘Isileli, (ko ia ia ko e ‘Otua,)
‘aia ‘oku i Seltsalema.

4 Pea mo ia fulipé ‘oku toe ‘i ha potu ‘aia ‘oku
‘dunofo ia ki ai, tuku ke tokoni ia ‘e he kau tangata
‘0 hono potu ‘aki ‘ae siliva, pea mo e koula, pea
mo e ngaahi koloa pea mo e fanga manu, ko hono
fakalahi ia ‘oe ngaahi me‘a ‘oku foaki loto lelei ki
he fale ‘oe ‘Otua ‘oku ‘i Selusalema.”

.. 29 Peana’e toki tu‘u hake ai ‘ae kau tu'ukimu‘a
i he matu‘a ‘o Siuta mo Penisimani, mo e kau
taula‘eiki, pea mo e kau Livai, pea mo kinautolu

kotoa pé na‘e fakaakeake honau laumalie ‘e he
‘Otua, ke ‘alu hake ke langa ‘ae fale ‘o Sihova ‘aia

‘oku ‘i Seltsalema. _ _
6 Pea na‘e fakamalohi honau nima ‘ekinautolu
kotoa pé na‘e nonofo fakataha mo kinautolu, ‘aki

‘ae ngaahi ipu siliva, mo e koula, mo e ngaahi
koloa, mo e fanga manu, pea mo e ngaahi me‘a
ma‘ongo‘onga, ka ‘oku lau kehe ‘ae ngaahi me‘a
kotoa pé na‘e ‘atu loto ‘ofa pe.

79 Pea na‘e fetuku mai foki ‘e Kolesi ko e tu‘i
‘ae ngaahi ipu ‘oe fale ‘o Sihova, ‘aia na‘e fetuku

‘e Nepukanesa mei Selusalema, pea na‘a ne tuku ia
‘i he fale ‘0 hono ngaahi ‘otua;

8 ‘lo, na‘e ‘omi ia kotoa pé ‘e Kolesi ko e tu‘i ‘o
Peasia ‘i he nima ‘o Mitilitati ko e tauhi koloa, pea
lau ia kia Sesipasa, ko e ‘eiki ‘o Siuta.

9 Pea ko hono lau eni: ko e ipu lafalafa koula ‘e
tolungofulu, mo e ipulafalafasiliva ‘e taha afe, mo
e hele ‘e uofulu ma hiva,

10Ko e ipu luoluo koula ‘e tolungofulu, mo e ipu
luoluo siliva ‘oe anga ‘e taha ko e fangeau mo e
hongofulu, pea ko e ngaahi ipu kehe ‘e taha afe.

11 Ko e ngaahi ipu koula mo e siliva kotoa pé
ko e nima afe mo e nimangeau. Na‘e fetuku eni
kotoa pé ‘e Sesipasa fakataha mo kinautolu ‘oe kau
pOpula ‘aia na‘e ‘ohake mei Papilone ki Seltsalema.

2

1 Ko hono lau ‘oe kakai na‘e toe ha'u. 36 ‘Oe kau
taula‘eiki. 40 ‘Oe kau Livai, 43 ‘Oe kau Netenimi.
55 Ko e kau tamaio‘eiki ‘a Solomone. 67 Ko e kau
taula‘eiki na‘e ‘ikai fa‘a fakaha honau hohoko. 64

Ko hono lau katoa ‘okinautolu, mo ‘enau ngaahi
me‘a. 68 Ko ‘enau ngaahi me‘a‘ofa.

1Pea ko e fanau eni ‘ae fonua ‘aia na‘e ‘alu hake
mei he fakapOpula ‘iate kinautolu na‘e fetuku

ke mama‘o, ‘aia na‘e fetuku ‘e Nepukanesa ko e
tui ‘o Papilone ki Papilone, pea nau toe ha‘u ki
Selusalema, mo Siuta, ‘o taki taha ki he‘ene kolo
2 Ko kinautolu na‘e ha‘u mo Selupepeli: ko
Sesua, mo Nehemaia, mo Selaia, mo Lielaia,
mo Moatikei, mo Pilisani, mo Misipa, mo Piki-
vai, mo Lihumi, mo Peana. Ko honolaueni ‘oe
kau tangata ‘i he kakai ‘o ‘Isileli:
3Ko e fanau ‘a Palosi, ko e toko ua afe, mo e toko
teau, mo e fitungofulu ma ua.
4Ko e fanau ‘a Sifatia, ko e toko tolungeau mo e
toko fitungofulu ma ua.
5Ko e fanau ‘a ‘Ala, ko e toko fitungeau mo e toko
fitungofulu ma ua.
6 Ko e fanau ‘a Pehati-Moape; ‘i he fanau ‘a Sesua
mo Soape, ko e toko ua afe mo e toko val-
ungeau mo e toko hongofulu ma toko ua.

7Ko e fanau ‘a ‘Tlami ko e taha afe mo e toko
uangeau mo e toko nimangofulu ma toko fa.

8 Ko e fanau ‘a Satu, ko e toko hivangeau mo e
toko fangofulu ma toko nima.

9Ko e fanau ‘a Sakai, ko e toko nimangeau mo e
toko onongofulu.

10 Ko e fanau ‘a Pani, ko e toko onongeau mo e
toko fangofulu ma ua.

11 Ko e fanau ‘a Pepai, ko e toko onongeau mo e
toko uofulu ma toko tolu.

12 Ko e fanau ‘a ‘Asikati, ko e taha afe, mo e toko
uangeau mo e toko uofulu ma ua.

13 Ko e fanau ‘a ‘Atonikami, ko e toko onongeau
mo e toko onongofulu ma ono.

14Ko e fanau ‘a Pikivai, ko e toko ua afe mo e toko
nimangofulu mo e toko ono.

15Ko e fanau ‘a ‘Atini, ko e toko fangeau, mo e toko
nimangofulu mo e toko fa.

16 Ko e fanau ‘a ‘Ateli ‘o Hesekaia, ko e toko
hivangofulu mo e toko valu.

17 Ko e fanau ‘a Pisai, ko e toko tolungeau mo e
toko uofulu mo e toko tolu.

18 Ko e fanau ‘a Sola, ko e toko teau mo e toko
hongofulu mo e toko ua.

19Ko e fanau ‘a Hasumi, ko e toko uangeau mo e
toko uofulu ma toko tolu.

20 Ko e fanau ‘a Kipa, ko e toko hivangofulu ma
toko nima.

21Ko e fanau ‘a Petelihema, ko e toko teau mo e
uofulu ma toko tolu.

22Ko e kau tangata ‘o Nitofa, ko e toko nimango-
fulu, mo e toko ono.

23Ko e kau tangata ‘o ‘Anatoti, ko e toko teau mo
e toko uofulu ma toko valu.

24Ko e fanau ‘a ‘Asimaveti, ko e toko fangofulu mo
e toko ua.

25 Ko e fanau ‘a Kesa-Sialimi, ko Kifila mo Pih-
eloti, ko e toko fitungeau mo e toko fangofulu
ma toko tolu.

26 Ko e fanau ‘a Lama mo Kepa, ko e toko
onongeau mo e toko uofulu mo e tokotaha.

27 Ko e kau tangata ‘o Mikimasi, ko e toko teau
mo e toko uofulu ma toko ua.

28 Ko e kau tangata ‘o Peteli mo ‘Ai, ko e toko
uangeau mo e toko uofulu ma toko tolu.

29 Ko e fanau ‘a Nipo, ko e toko nimangofulu mo
e toko ua.

30Ko e fanau ‘a Makipisi, ko e toko teau mo e toko
nimangofulu ma toko ono.

31Ko e fanau ‘ae ‘Ilami ‘e taha, ko e taha afe, mo
e uangeau mo e toko nimangofulu ma fa.

32 Ko e fanau ‘a Halimi, ko e toko tolungeau, mo
e toko uofulu.

33Ko e fanau ‘a Loti, mo Hatiti, mo Ono, ko e toko
fitungeau mo e toko uofulu ma nima.

34 Ko e fanau ‘a Seliko, ko e toko tolungeau mo e
toko fangofulu ma nima.

35Ko e fanau ‘a Sina‘a, ko e toko tolu afe mo e toko
onongeau ma tolungofulu.

36 Ko e kau taula‘eiki eni: ko e fanau ‘a Sitaia, ‘i
he fale ‘o Sesua, ko e toko hivangeau mo e toko
fitungofulu ma tolu.

37 Ko e fanau ‘a Imeli, ko e taha afe, mo e toko
nimangofulu ma ua.

38 Ko e fanau ‘a Pasuli, ko e taha afe mo e toko
uangeau mo e toko fangofulu ma fitu.

39 Ko e fanau ‘a Halimi, ko e taha afe, mo e toko
hongofulu ma fitu.

40 Ko e kau Livai eni: ko e fanau ‘a Sesua mo
e Katimieli, ‘i he fanau ‘a Hotevia, na‘e toko
fitungofulu ma fa.

41Ko e kau hiva eni: ko e fanau ‘a ‘Asafi ko e toko
teau mo e toko uofulu ma valu.

42 Ko e fanau eni ‘ae kau le‘'o matapa: ko e fanau
‘a Salumi, ko e fanau ‘a ‘Ateli, ko e fanau ‘a
Talimoni, ko e fanau ‘o ‘Akupi, ko e fanau ‘a
Hetita, ko e fanau ‘o Sopai, ko kinautolu kotoa
pé ko e toko teau mo e toko tolungofulu ma
hiva.

43 Ko e kau Netenimi eni: ko e fanau ‘a Siha, ko e
fanau ‘a Hasufa, ko e fanau ‘a Tapaoti,

44 Ko e fanau ‘a Kilosi, ko e fanau ‘a Sia, ko e fanau
‘a Patoni,

45 Ko e fanau ‘a Lipana, ko e fanau ‘a Hakapa, ko
e fanau ‘a ‘Akupi,

46 Ko e fanau ‘a Hakapi, ko e fanau ‘a Salimei, ko
e fanau ‘a Hanani,

47 Ko e fanau ‘a Kiteli, ko e fanau ‘a Kaha, ko e
fanau ‘a Liaia,

48 Ko e fanau ‘a Lesini, ko e fanau ‘a Nikota, ko e
fanau ‘a Kasami,

49Ko e fanau ‘a Usa, ko e fanau ‘a Pasea, ko e fanau
‘a Pesali.

50Ko e fanau ‘a ‘Asina, ko e fanau ‘a Mehunimi, ko
e fanau ‘a Nifisimi.

51Ko e fanau ‘a Pakipuki, ko e fanau ‘a Hakufa, ko
e fanau ‘a Hahua.

52 Ko e fanau ‘a Pasiliti, ko e fanau ‘a Mehita, ko e
fanau ‘a Halisa,

33 Ko e fanau ‘a Pakosi, ko e fanau ‘a Sisila, ko e
fanau ‘a Tama,

54Ko e fanau ‘a Nisia, ko e fanau ‘a Hatifa.

35 Ko e fanau eni ‘ae kau tamaio‘eiki ‘a Solomone:
ko e fanau ‘a Sotei, ko e fanau ‘a Sofeleti, ko e

fanau ‘a Pelita,
56 Ko e fanau ‘a Sala, ko e fanau ‘a Takoni, ko e
fanau ‘a Kiteli,

57 Ko e fanau ‘a Sifatia, ko e fanau ‘a Hatili, ko e
fanau ‘a Pokileti ‘o Sipemi, ko e fanau ‘a ‘Ami.
58 Ko e kau Netenimi kotoa pé, mo e ngaahi

fanau ‘ae kau tamaio‘eiki ‘a Solomone, na‘e
toko tolungeau mo e toko hivangofulu ma ua.
39 Pea ko kinautolu ni ia na‘e ‘alu hake mei
Telimela, mo Telihalesa, mo Kilupi, mo ‘Atani,
mo Imeli: ka na‘e ‘ikai te nau fa‘a fakaha ‘ae



‘Esela 2:60 vii ‘Esela 2:67

fale ‘o ‘enau tamai, mo honau hohoko, pe kuo
‘0 ‘Isileli ‘akinautolu pe ‘ikai:

60 Ko e fanau ‘a Tilaia, ko e fanau ‘a Topaia, ko e
fanau ‘a Nikota, ko e toko onongeau mo e toko
nimangofulu ma ua.

61 Pea ‘i he fanau ‘ae kau taula‘eiki ko e fanau ‘a
Hopaia, ko e fanau ‘a Kose, ko e fanau ‘a Pasilai;
‘ala na‘a ne ma‘u ‘ae uaifi ‘i he ngaahi ‘ofefine
‘0 Pasilai ko e tangata Kiliati, pea na‘e ui ia ‘i
hono hingoa.

62 Na‘e kumi ‘ekinautolu honau hohoko
fakataha mo kinautolu na‘e lau ‘i he hokohoko,
ka na‘e ‘ikai fa‘a ‘ilo ia: ko ia na‘e tukuange ai
‘akinautolu ‘o hangé ha ta‘ema‘a, mei he ngaue ‘oe
taula‘eiki.

63Peana‘etala ‘e he ‘eiki pule kiate kinautolu, ke
‘ouana‘anaukai ‘i he ngaahi me‘ama‘oni‘onilahi,
kae‘oua ke tu‘u hake ha taula‘eiki ‘aki ‘ae ‘Ulimimo
e Tumemi.

64 9 Ko e kakai ‘oe fakataha kotoa pé ko e toko
fa mano, mo e toko ua afe, mo e tolungeau ma
onongofuluy,

65 Ka ‘oku lau kehe ‘enau kau tamaio‘eiki mo
‘enau ngaahi kaunanga, ko e toko fitu afe, mo

e toko tolungeau ma tolungofulu ma fitu: pea
na‘e ‘iate kinautolu ‘ae kau tangata hiva mo e kau
fefine hiva ‘e toko uangeau.

66 Ko ‘enau fanga hoosi ko e fitungeau mo e
tolungofulu ma ono: ko ‘enau fanga miuli, ko e
uangeau mo e fangofulu ma nima;

67 Ko ‘enau fanga kameli, ko e fangeau mo e
tolungofulu ma nima; ko ‘enau fanga ‘asi, ko e ono
afe mo e fitungeau mo e uofulu.

68 9 Pea ‘i he hoko ‘ae ni‘ihi na‘e tu'ukimu‘a ‘i
he ngaahi tamai ki he fale ‘o Sihova ‘aia ‘oku ‘i

Seluisalema, na‘a nau ‘atu fiemalie pea mo e fale ‘oe
‘Otua ke fokotu‘u hake ia ‘i hono potu:

69 Na‘a nau foaki ‘o fakatatau ki he‘enau mafai
ki he koloa ma‘ae ngaue, ko e talami koula ‘e ono

mano mo e taha afe, pea mo e siliva ko e paunite
‘e nima afe, mo e kofu ‘e teau ki he kau taula‘eiki.

70 Ko ia na‘e nofo ‘ae kau taula‘eiki, mo e kau
Livai, mo e ni‘ihi ‘i he kakai, mo e kau hiva, mo
e kau le‘o matapa, mo e kau Netenimi, i honau
ngaahi kolo, pea mo ‘Isileli kotoa pé ki honau
ngaahi kolo ‘onautolu.

1 ‘Oku fokotu‘u ‘ae feilaulau‘anga. 4 ‘Oku fa‘a fai
‘ae feilaulau. 7 Kuo tokonaki ‘ae kau tangata ngaue.
8 Kuo ‘ai ‘ae ngaahi tu‘unga ki he faletapu ‘i he fiefia
lahi mo e tangi mamakhi.

1 Pea ‘i he‘ene hoko mai hono fitu ‘oe mahina,
pea nofo ‘i honau ngaahi kolo ‘ae fanau ‘a ‘Isileli,
na‘e fakakatoa fakataha ‘e he kakai ki Seltsalema,
‘o hange ko e tangata pe taha.

2Pea na‘e tu‘u hake ai ‘a Sesua ko e foha ‘o0 Sosa-
taki, mo hono ngaahikainga ko e kau taula‘eiki, mo

Selupepeli ko e foha ‘o Sialiteli mo hono ngaahi
kainga, ‘onau langa ‘ae feilaulau‘anga ‘oe ‘Otua ‘o
‘Isileli, ke ‘atu ‘i ai ‘ae ngaahi feilaulau, ‘o hange
ko ia kuo tohi ‘i he fono ‘a Mosese ko e tangata ‘ae

‘Otua.
3 Pea na‘a nau fokotuu ‘ae feilaulau‘anga ki

hono ngaahi tu‘unga; he na‘e ‘iate kinautolu ‘ae
manavahé koe‘uhi ko e kakai ‘oe ngaahi fonua
ko ia: pea na‘a nau ‘atu ‘i ai ‘ae ngaahi feilaulau

tutu kia Sihova, ‘io, ‘ae ngaahi feilaulau tutu ‘i he
pongipongi mo e efiafi.

4 Na‘a nau fai ‘ae katoanga foki ‘oe ngaahi fale
fehikitaki, ‘o hange ko ia kuo tohi, peana‘e ‘atulau
pe ‘i he ‘aho kotoa pé ‘ae ngaahi feilaulau tutu; ‘o
fakatatau ki hono anga, ‘o taaumo e ngaue ‘ae ‘aho
kotoa pé;

>Peana‘anautoki ‘atu ‘ae feilaulau tutu fai ma‘u
pe, ‘i he ngaahi tu‘u efiafi, mo e ngaahi katoanga
kotofa kotoa pé ‘a Sihova ‘aia na‘e fakatapui, pea
meiate ia kotoa p€ na‘e ‘atu loto ‘ofa ‘ae feilaulau

kia Sihova. _
6 Mei he ‘uluaki ‘aho ‘o hono fitu ‘oe mahina na‘a
nau kamata ke ‘atu ‘ae ngaahi feilaulau tutu kia

Sihova. Ka na‘e te‘eki fakatoka ‘ae tu‘unga ‘oe
faletapu ‘o Sihova.

7Na‘a nau ‘atu ‘ae ngaahi pa‘anga foki ki he kau
tufunga maka, pea ki he kau tufunga ‘akau, mo e
me‘a kai, mo e inu, mo e lolo, kiate kinautolu ‘o
Saitoni, pea kiate kinautolu ‘o Taia, ke fetuku ‘ae
ngaahi ‘akau ko e sita mei Lepanoni ki he tahi ‘o
Sopa, ‘o fakatatau ki hono tu‘utu‘uni meia Kolesi
ko e tu'i ‘o Peasia.

89 Pea ko eni, i hono ua ta‘u ‘o ‘enau ha‘u ki he
fale ‘oe ‘Otua ‘i SelGisalema, ‘i hono ua ‘oe mahina,
na‘e kamata ‘e Selupepeli ko e foha ‘o Sialiteli, mo
Sesua ko e foha ‘o Sosataki, mo hono toe ‘o honau
kainga ko e kau taula‘eiki, mo e kau Livai, mo
kinautolu kotoa pé na‘e ha‘u mei he nofo popula
ki SelGisalema; ‘onau fakanofo ‘ae kau Livai, mei
he ta‘u ‘e uofulu ‘o honau motu‘a ‘o fai hake, ke
kamata ‘ae ngaue ‘oe fale ‘o Sihova.

9 Pea na‘e tu'u fakataha ai ‘a Sesua mo hono
ngaahi foha mo hono ngaahi kainga, mo Katimieli

mo hono ngaahi foha, ko e ngaahi foha ‘o Siuta, ke
fakahoko ‘ae kau tangata ngaue ‘i he fale ‘oe ‘Otua:
ko e ngaahi foha ‘0o Henatati, mo honau ngaahi
foha mo honau ngaahi kainga ko e kau Livai.

10 Pea ‘i he ‘ai ‘e he kau langa fale ‘ae tu‘unga
‘oe faletapu ‘o Sihova, na‘a nau tuku ke tu‘u ‘ae
kau taula‘eiki ‘i honau ngaahi kofu mo e ngaahi
me‘alea, mo e kau Livai ko e ngaahi foha ‘o ‘Asafi
mo e ngaahi me‘a pakihi ke fakaongolelei ‘a Si-
hova, ‘o fakatatau ki he tu‘utu‘uni ‘o Tevita ko e tu‘i
‘o ‘Isileli.

11 Pea na‘a nau hiva kotoa pé ‘o fai fakalakanga
‘i he fakaongolelei mo e fakafeta‘i kia Sihova: “Ko
e me‘a i he‘ene angalelei, he ‘oku tolonga ‘ene
anga‘ofa ki ‘TIsileli ‘o ta‘engata.” Pea na‘e kalanga
‘ae kakai kotoa pé ‘i he kalanga lahi, i he‘enau
fakafeta‘i kia Sihova, koe‘uhikuo ‘ai ‘ae tu‘'unga ‘oe
fale ‘o Sihova.

12 Ka ko e tokolahi ‘oe kau taula‘eiki, mo e kau
Livaimo e kau tu‘u ki mu‘a ‘i he ngaahi tamai, ‘aia
ko ekautangata motu‘a, na‘e mamata ki he ‘uluaki
fale, ‘i he ai ‘ae tu‘unga ‘oe fale ni ‘i honau ‘ao, na‘a
nau tangi le‘o lahi; pea kalanga ‘ae tokolahi ‘i he
fiefia.

13 Ko ia na‘e ‘ikai fa‘a ongo‘i ke ‘ilo ‘e he kakai
‘ae kalanga ‘oe fiefia mei he longoa‘a ‘oe tangi ‘ae
kakai: he na‘e kalanga ‘e he kakai ‘i he kalanga
lahi, pea na‘e ongo‘i ‘ae longoa‘a ki he mama‘o.

1 Ko e fie ta‘ofi ‘e he ni‘ihi ‘ae langa hake ‘oe
faletapu. 17 Ko e tu‘utu‘uni ‘a ‘Atakisekisi. 23 Kuo
ta‘ofi ‘ae langa fale.

1Pea ‘i he fanongo ‘e he ngaahi fili ‘o Siuta mo
Penisimani ‘oku langa ‘ae faletapu kia Sihova ko e
‘Otua ‘o TIsileli ‘e he fanau na‘e fakapopula:

2 Na‘a nau ha‘u ai kia Selupepeli, pea ki he
kau tu‘ukimu‘a ‘i he kau matu‘a, ‘onau pehé kiate
kinautolu, “Tuku ke mau langa mo kimoutolu:
he ‘oku mau kumi ki homou ‘Otua, ‘0 hangé ko
kimoutolu; pea kuo mau feilaulau kiate ia talu ‘ae
ngaahi‘aho ‘o Esahatoniko e tui ‘o ‘Asilia, ‘aiana‘e
‘omi ‘akimautolu ki heni.”

3 Ka na‘e lea ‘a Selupepeli, mo Sesua, mo hono
toe ‘oe kau matu‘a tu‘ukimu‘a ‘o ‘Isileli, ‘o pehé
kiate kinautolu, “‘Oku ‘ikai te mou kau sil mo
kimautolu ‘i he langa ‘ae fale ki homau ‘Otua;
ka temau fai fakataha ‘ekimautolu pe ‘ae langa
fale kia Sihova ko e ‘Otua ‘o ‘Isileli, ‘0 hangée ko
e fekau ‘ae tu‘i ko Kolesi ko e tu‘i ‘o Peasia kiate
k1mautolu

4Pea na‘e toki fakavaivai ‘e he kakai ‘oe fonua

‘ae nima ‘oe kakai ‘o Siuta, ‘o fakamamahi
‘akinautolu ‘i he langa fale,

> Pea na‘a nau totongi ki he kau fakakaukau
ke ta‘ofi kiate kinautolu, mo fakata‘e‘aonga ‘enau
tu‘utu‘uni, ‘i he ngaahi ‘aho kotoa pé ‘o Kolesi ko e
tui ‘o Peasia, ‘o hoko mo e pule ‘a Talaiasi ko e tu'i
‘o Peasia.

6 Pea ‘i he pule ‘a ‘Ahasivelo, ‘i hono ka-
mata‘anga ‘o ‘ene pule, na‘a nau tohi kiate ia ‘ae
tohi talakovi‘i ‘ae kakai ‘o Siuta mo Selisalema.

79 Pea na‘e tohi ‘i he ngaahi ‘aho ‘o ‘Atakisekisi
‘e Pisilami, mo Mitilitati mo Tapeli, mo hono toe ‘o
‘enau kaume‘a, kia ‘Atakisekisi ko e tu‘i ‘o Peasia;
pea na‘e fai ‘ae tohi ‘i1 he lea fakaSilia, pea na‘e
fakamatala ia ‘i he lea fakaSilia.

8 Na‘e tohi ‘e he ‘eiki fakamaau ko Lihumi mo
Simisai ko e tangata tohi ‘ae tohi fakakovi‘i ‘o
Selusalema kia ‘Atakisekisi ko e tu'i ‘o pehé:

9“Pea na‘e tohi ai ‘e Lihumi ko e ‘eiki fakamaau
mo Simisai ko e tangata tohi, mo hono toe ‘o ‘enau
kaume‘a: ko e kau Tinaie mo e kau ‘Afasatikai, ko e
kau Tapilai mo e kau ‘Afalisai, ko e kau ‘Akivi, mo
e kau Papilone, mo e kau Susa, mo e kau Tehavi,
mo e kau ‘Elami,

10 Mo hono toe ‘oe ngaahi pule‘anga ‘aia na‘e

‘omi ‘e he ‘eiki lahi mo ongolelei ko ‘Asinapa, pea
tuku ki he ngaahi kolo ‘o Samélia, mo hono toe ‘oku
‘i he potu kauvai ni ‘oe vaitafe, pea ‘i he kuonga ko
1a.”
11 9[ Ko hono hiki eni ‘oe tohi ‘aia na‘a nau ‘ave
kiate ia, “‘io, kia ‘Atakisekisi ko e tu‘i: “Ko ho‘o kau
tamaio‘eiki ko e kau tangata ‘i he potu kauvai ni
‘oe vaitafe, pea ‘i he kuonga ko eni.

12 Ke ‘ilo ‘e he tu‘i, koe‘uhi ko e kau Siu na‘e ‘alu
hake meiate koe kiate kimautolu kuo nau hoko ki
Seluisalema, pea ‘oku nau langa ‘ae kolo angakovi

mo‘o fa‘a angatu‘u, pea kuo nau fokotu‘u hake
hono ngaahi ‘a maka, pea kuo nau fakahoko hono
ngaahi tu‘unga.

13Ko eni ke ‘ilo ‘e he tu‘i, kapau ‘e langa ‘ae kolo
ni, pea toe fokotu'u ‘a hono ngaahi ‘a maka, ‘e
‘ikai te nau kei totongi, pea tukuhau, pe totongi
fakatau, pea te ke maumau ai ‘ae tukuhau ki he
ngaahi tu‘i.

14 Pea ko eni, ko e me‘a ‘i he‘emau ma‘u homau
tokoni mei he fale ‘oe tu‘i, pea na‘e ‘ikai taau mo
kimautolu ke mamata ki he fakaongokovi ‘oe tu‘,
ko ia kuo mau fekau ai ‘o fakaha ia ki he tu‘i;

15 Koe‘uhi ke fai ‘ae kumi ‘i he tohi fakamanatu

‘a ho‘o ngaahi tamai: ko ia te ke ‘ilo ai 1 he tohi
‘oe tohi fakamanatu, mo ke ‘ilo ko e kolo ni ko
e kolo angatu‘u, pea kovi ki he ngaahi tuimo e
ngaahl fonua, peana ‘anaulanga‘i ‘ae angatu u i
ai‘imu‘a: ko e me‘akoiana‘e faka‘auha ai ‘ae kolo

I

16 ‘Oku mau fakapapau ki he tu‘i, kapau ‘e toe
langa ‘ae kolo ni, pea fokotu‘u hono ‘a maka, ko e
me‘a ko ia ‘e ‘ikai te ke ma‘u ai ha tofi‘a ‘i he potu
kauvai ni ‘oe vaitafe.”

179 Peana‘e ‘ave ‘e he tu’i ‘a hono tali kia Lihumi
ko e ‘eiki fakamaau, mo Simisai ko e tangata tohi,

pea ki hono toe ‘0 ‘enau kaume‘a na‘e nofo ‘i
Sameélia, pea ko hono toe na‘e nofo ki he kauvai
‘e taha ‘oe vaitafe, ‘o pehe, “Mou fiemalie pe ‘i he
kuonga ni.

18 “Ko e tohi na‘a mou fai ‘o ‘omi kiate au na‘e
lau totonu ia ‘i hoku ‘ao. ] _
19 Pea ne u fekau, pea na‘e fai ‘ae kumi, pea

kuo ‘ilo ko e kolo ni na‘e fai ‘ae angatu‘u ‘i mu‘a ki
he ngaahi tu‘i, pea na‘e fai ‘i ai ‘ae angatu'u mo e
angakovi.

20 Pea na‘e ‘i ai i mu‘a ‘ae ngaahi tu'i malohi
lahi foki na‘e pule ‘i Selusalema, ‘aia na‘e pule ki
he ngaahi fonua kotoa pé ‘i he kauvai ‘e taha ‘oe
vaitafe; pea na‘e ‘atu kiate kinautolu ‘ae totongi,
mo e tukuhau, mo e totongi fakatau.

21 Pea ko eni mou fekau ki he kau tangata ke
tuku, pea ke ‘oua na‘alanga ‘ae kolo ni, kae‘oua ke
hoko atu ha fekau ‘e taha meiate au,

22 Pea ko eni, vakai, ‘oua na‘a mou li‘aki ‘ae
me‘a ni: ko e ha ka tupu ai ‘ae kovi ke kovi ai ‘ae
ngaahi tui?”

239 Pea ko eni ‘i he lau hono hiki ‘oe tohi ‘ae tu'‘i

ko ‘Atakisekisi ‘1 he ‘ao ‘o Lihumi mo Simisai ko
e tangata tohi, mo honau kaume‘a, na‘a nau ‘alu
fakato‘oto‘o hake ki Seltisalema ki he kakai Siu, pea
ta‘ofi fakamalohi pe ‘akinautolu ke tuku.

24 Pea na‘e toki tuku ai ‘ae ngaue ki he fale ‘oe

‘Otua ‘aia ‘oku ‘i Seltisalema. Ko ia na‘e tuku ia ‘o
a‘u ki hono ua ta‘u ‘oe pule ‘a Talaiasi ko e tu‘i ‘o

Peasia.

1 ‘I he tokoni ‘a Hakeai mo Sakalia, na‘e toe fekau
‘aSelupepelimo Sesua, ‘ae langa ‘oe faletapu. 3 Na'‘e
‘ikai mafai ‘a Tatinei mo Sita-Posinei ke ta‘ofi. 6 Ko
‘enau tohi kovi kia Talaiasi ki he kakai Siu.

1 Pea koe ongo palofita, ko Hakeai ko e palofita,
mo Sakalia ko e foha ‘o Ito, na‘a na lea ki he kakai

Siuna‘e ‘i Siuta mo Selusalema ‘i he huafa ‘oe ‘Otua
‘o ‘Isilelli, ‘io, kiate kinautolu.

2 Pea na‘e tu‘u hake ‘a Selupepeli ko e foha ‘o
Sialiteli, mo Sesua ko e foha ‘o Sosataki, pea ka-
mata langa ‘ae fale ‘oe ‘Otua ‘aia ‘oku ‘i Selusalema;
peana’‘e ‘iate kinautolu ‘ae kau palofita ‘oe ‘Otua ke
tokoni‘i ‘akinautolu.

39 Pea na‘e ha‘u kiate kinautolu ‘i he kuonga
ko ia ‘a Tatinei, ko e pule ‘i he potu kauvai
ni ‘oe vaitafe, mo Sita-Posinei, mo hona ngaahi
kaume‘a, ‘onau lea pehé kiate kinautolu, “Ko hai
kuo ne fekau ‘akimoutolu ke langa ‘ae fale ni, pea
ke fakama‘opo‘opo ‘ae ‘a maka ni?”

4 Pea na‘a mau tala kiate kinautolu ‘o pehé ni,
“Ko e ha ‘ae hingoa ‘ae kau tangata, ‘oku fai ‘ae
langa fale ni?

5 Ka ko e fofonga ‘0o honau ‘Otua na‘e ‘i he kau
matu‘a ‘oe kakai Siu, ko ia na‘e ‘ikai te nau fa‘a fai

ke ta‘ofi, kae‘oua ke hoko atu ia kia Talaiasi: pea
na‘a nau toki ‘ave hono tali tohi ki he me‘a ni.

69 “Ko hono hiki eni ‘oe tohi ‘aia na‘e fai mo ‘atu
kia Talaiasi ko e tu‘], ‘e Tatinei ko e pule ‘i he potu

kauvai ni ‘oe vaitafe, mo Sita-Posinei, mo hono
kaume‘a ko e kau ‘Afasatikai, ‘aia na‘e ‘1 he potu
kauvai ni ‘oe vaitafe.
7“Na‘a nau ‘ave ‘ae tohi kiate ia, ‘aia na‘e tohi ‘i
ai ‘o pehé; Ke ‘ia Talaiasi ko e tu'i ‘ae fiemalie lahi.
8“Ke ‘ilo ‘e he tu‘i, na‘a mau ‘alu ki he fonua ko
Siuta, ki he fale ‘oe ‘Otualahi, ‘aia ‘okulanga ‘aki
‘ae ngaahi maka lalahi, pea kuo ‘ai ‘ae ngaahi
‘akau ‘1he ngaahi‘a maka, pea ‘oku fai fakavave
‘ae ngaue ni, pea ‘oku monu‘ia ia ‘i honau nima.

9 “Pea na‘a mau fehu'i ai ki he kau matu‘a ko
ia, ‘0 mau peheé kiate kinautolu, Ko hai na‘a ne
fekau kiate kimoutolu ke langa ‘ae fale ni, pea ke
fakama‘opo‘opo ‘ae ngaahi ‘a maka ni?

10 Pea na‘a mau fehu'i ki honau hingoa foki,
koe‘uhi ke fakapapau kiate koe, pea ke mau tohi
‘ae hingoa ‘oe kau tangata ‘oku tu‘ukimu‘a ‘iate
kinautolu.

11 Pea na‘a nau tali mai, ‘o pehé, ‘Ko e kau
tamaio‘eiki ‘akimautolu ‘oe ‘Otua ‘oe langi mo
mamani, pea ‘okumaulanga ‘ae fale ‘aia na‘e langa
‘i he ta‘u lahi kuo hilj, ‘aia na‘e langa ‘e he tu‘i lahi
‘0 ‘Isileli pea fokotu‘u.

12 Kae hili ‘ae fakatupu ‘e he‘emau ngaahi
tamai ‘ae houhau lahi ‘oe ‘Otua ‘oe langi, na‘a ne
tuku ‘akinautolu ki he nima ‘o Nepukanesa ko e
tui ‘o Papilone, ko e tangata Kalitia, ‘aia na‘a ne
maumau'‘i ‘ae fale ni, pea ne fetuku ‘ae kakai ki he
mama‘o ki Papilone.

13 Ka ‘1 he ‘uluaki ta‘u ‘o Kolesi ko e tu‘i ‘o
Papilone ko e tu‘i ko ia ko Kolesina‘a ne fai ‘ae fono
ke langa ‘ae fale ni ‘oe ‘Otua.

14Pea ko e ngaahi ipu koula foki mo e siliva ‘oe
fale ‘oe ‘Otua, ‘aia na‘e to‘o ‘o ‘ave ‘e Nepukanesa
mei he faletapu ‘aia na‘e ‘i Selusalema, pea ‘omi ki
he faletapu ‘o Papilone, na‘e to‘o ia ‘e Kolesi ko e
tu'li mei he faletapu ‘o Papilone, pea na‘e tuku ia ki
he nima ‘oe tokotaha ko hono hingoa ko Sesipasa,
‘ala na‘a ne fakanofo ko e pule.

15‘0 ne pehe kiate ia, To‘o ‘ae ngaahi naunau
ni, pea ‘alu, ‘o fetuku ia ki he faletapu ‘aia ‘oku ‘i
Seluisalema, pea tuku ke langa ‘ae fale ‘oe ‘Otua ‘i
hono potu.

16 Pea na‘e ha‘u ai ‘ae Sesipasa ko ia, pea
ne ‘ai hono tu‘unga ‘oe fale ‘o Sihova ‘aia ‘oku ‘i
Seluisalema: pea talu ‘ae kuonga ko ia ‘o fai mai kuo
langa ia, ka ‘oku te‘eki ai ‘osiia.’

17“Pea ko eni, kapau ‘oku matalelei ki he tu‘,

tuku ke kumi ‘i he fale koloa ‘oe tu‘i, ‘aia ‘oku
‘i Papilone, pe kuo peheé pe, pe ‘ikai, pe na‘e fai
ha fono ‘o Kolesi ke langa ‘ae fale ni ‘oe ‘Otua ‘i
Selusalema, pea ke fekau ‘e he tu‘i ‘aia ‘oku lelei
hono loto ki ai ‘i he me‘a ni.”

1 Ko e ilo ‘e Talaiasi ‘ae fono ‘a Kolesi, pea fai ‘e ia
‘ae fono fo‘ou ke fakavavevave ‘ae langa fale. 13 Pea
‘T he tokoni ‘ae ngaahi fili, mo e fakahinohino ‘oe kau
palofita, kuo faka'osi ‘ae faletapu. 16 Ko e kdatoanga
‘oe hiifia ‘ae fale. 19 Mo e katoanga ‘oe Lakaatu.

1Pea na‘e toki fai ai ‘e Talaiasi ha fono, pea na‘e
kumi ‘i he fale ‘oe ngaahi tohi ‘aia na‘e hili ai ‘ae

ngaahi koloa ‘o Papilone.
2Pea na‘e ‘ilo ‘i ‘Akimita, ‘i he fale lahi ‘aia ‘oku
‘i he fonua ko Mitia, ‘ae takainga tohi, peana‘e iai
‘ae tohi na‘e pehe:
3“T hono tolu ta‘u ‘o Kolesi ko e tu‘i, na‘e fai

‘e Kolesi ko e tu‘i ‘ae fono ki he fale ‘oe ‘Otua
‘i Selusalema, Tuku ke langa ‘ae fale, ko e potu

na‘a nau fai ai ‘ae ngaahi feilaulau, pea ke ‘ai

hono ngaahi tu‘unga ‘o ia ke malohi: ko hono

ma‘olunga ‘oia ko e hanga ‘e teau ma uofulu, mo

hono maukupu ‘o ia ko e hanga ‘e teau ma uofulu;

4Mo e ‘otu ‘e tolu ‘oe fu‘u maka lahi, mo e ‘otu

‘e taha ‘oe ‘akau fo‘ou; pea ke ‘atu hono totongi ki
ai mei he fale ‘oe tu‘i;

5 Pea ko e ngaahi ipu koula mo e siliva ‘oe
fale ‘oe ‘Otua, ‘aia na‘e to‘o ‘o ‘ave ‘e Nepukanesa
mei he faletapu ‘aia ‘oku ‘i Seltisalema, ‘o fetuku ki
Papilone, ke toe ‘atu, pea toe ‘ave ki he faletapu
‘ala ‘oku ‘i Selusalema, ke taki taha ki hono potu,
pea tuku ia ki he fale ‘oe ‘Otua.”

6 Pea ko eni, “E Tatinei, ko e pule ‘i he kauvai

‘e taha ‘oe vaitafe, mo Sita-Posinei, mo homou
kaume‘a ko e kau ‘Afasatikai, ‘aia ‘oku ‘itu‘a ‘i he
vaitafe, ke mou fakamama‘o mo e potu ko ia:
7“Tuku ai pe ‘ae ngaue ‘oe fale ni ‘oe ‘Otua;
tuku ‘ae pule ‘oe kakai Siu mo e kau matu‘a ‘oe
ka1t<ai Siu ke nau langa ‘ae fale ni ‘oe ‘Otua ‘i hono
potu

8 Pea koe‘uhi ‘oku ou fai ‘ae fono ni ki he me‘a
te mou fai ki he kau matu‘a ‘oe ngaahi Siu ni i he
langa ‘ae fale ni ‘oe ‘Otua: ke mou faileva ‘o ‘atu ‘ae
totongi ki he kau tangata ni, mei he ngaahi me‘a
‘ae tu’i, ‘io, ‘ae me‘a tukuhau ‘i he tu‘a vaitafe, ‘o fai

ai pe, ke ‘oua na‘a fakatuai ‘akinautolu.

9 Pea ko ia ‘oku nau masiva ai, pe ko e fanga
pulu mui, mo e fanga sipitangata, mo e fanga lami,
ma‘ae ngaahi feilaulau tutu ki he ‘Otua ‘oe langi,
ko e uite, mo e masima, mo e uaine, mo e lolo, ‘o
fakatatau ki he tu‘utu‘uni ‘ae kau taula‘eiki ‘aia
‘oku ‘i Seluisalema, tuku ke ‘atu ia kiate kinautolu
‘i he ‘aho hokohoko pe, pea ‘oua na‘a li‘aki.

10 Koe‘uhi ke nau ‘atu ‘ae ngaahi feilaulau
namu kakala ki he ‘Otua ‘oe langi pea hiufia ‘ae
mo‘ui ‘ae tu'i, mo hono ngaahi foha.

11 Pea kuo u fai ‘ae fono foki, koe‘uhi ko ia te
ne fakakehe ‘ae lea ni, ke to‘o ‘ae ngaahi ‘akau mei
hono fale, pea ke fokotu‘u ia, pea tuku ke tautau ia
ki ai: pea tuku ke ngaohi hono fale ‘i he me‘a ni, ko

e fale vao.

12 Pea ko e ‘Otua ‘aia na‘e pule ke nofo ki ai
hono huafa, ke faka‘auha ‘e ia ‘ae ngaahi tu‘i mo
e kakai, ‘aia te nau ‘ai honau nima ke fakakehe,
pe ke maumau ‘ae fale ni ‘oe ‘Otua ‘aia ‘oku ‘i
Seltisalema. Ko au Talaiasi kuo u fai ‘ae fono ni:
tuku ke fai ia ke fakato‘oto‘o.”

13 9 Pea na‘e fai vave ‘e Tatinei, ko e pule ‘i he
potu kauvai ni ‘oe vaitafe, mo Sita-Posinei, mo
honau kaume‘a, ‘o fakatatau ki he me‘a ‘aia na‘e

fekau ‘e Talaiasiko e tu'i. ) o
14 Pea na‘e langa ‘e he kau matu‘a ‘oe kakai Siu,

pea na‘a nau monu‘ia, ko e me‘a ‘1 he akonaki ‘a
Hakeai ko e paldfita mo Sakalia ko e foha ‘o Ito.
Pea na‘a nau langa ia ke ‘osi, ‘o fakatatau ki he
fekau ‘ae ‘Otua ‘o ‘Isileli, pea fakatatau ki he fekau
‘a Kolesi, mo Talaiasi, mo ‘Atakisekisi ko e tu‘i ‘o

Peasia. . -
15Peana‘e faka‘osi ‘ae fale ni ‘i hono tolu ‘oe ‘aho

‘oe mahina ko ‘Atali ‘i hono ono ‘oe ta‘u ‘oe pule ‘a
Talaiasi ko e tu'l.

16 9] Pea ko e fanau ‘a ‘Isileli, ko e kau taula‘eiki,
mo e kau Livai, pea mo kinautolu na‘e toe ‘i he
fanau ‘ae fakapopula, na‘a nau fai hono fakatapui
‘oe fale ‘oe ‘Otua ‘i he fiefia lahi,

17Peana‘e ‘atu ihe fakatapui ‘oe fale ni ‘oe ‘Otua
‘ae fanga pulu ‘e teau, mo e sipitangata ‘e uangeau,
mo e fanga lami ‘e fangeau; pea ko e feilaulau ‘i he
angahala ma‘a ‘Tsileli kotoa pé, ko e kosi tangata
‘e hongofulu ma ua, ‘o fakatatau ki hono lau ‘oe
fa‘ahinga ‘o ‘Tsileli.

18 Pea na‘a nau fokotu'u ‘ae_kau taula‘eiki
‘i honau lakanga, mo e kau Livai 1 honau
hoko‘anga, ‘i he ngaue ‘ae ‘Otua, ‘ala ‘oku ‘i
Seluisalema; ‘0 hangé ko ia kuo tohi ‘i he tohi ‘a
Mosese.

19Peana‘e fai ‘ae katoanga ‘oe Lakaatu ‘e he fanau
‘ae fakapoOpula 1 hono ‘aho hongofulu ma fa ‘oe
mahina.

20 He na‘e fakama'a fakataha ‘akinautolu ‘e
he kau taula‘eiki mo e kau Livai, na'e ma‘a
‘akinautolu kotoa pé&, mo nau tamate‘i ‘ae Lakaatu
ma‘ae fanau kotoa pé ‘oe fakapopula, pea ma‘a
honau kainga ko e kau taula‘eiki, pea ma‘anautolu.

21 Pea ko e fanau ‘a ‘Isileli, ‘aia na‘e toe ha‘u mei
he fakapopula, pea mo kinautolu kotoa pé na‘e

vahe ‘akinautolu ke kau kiate kinautolu mei he
ngaahi ‘uli kovi ‘oe hiteni ‘oe fonua, ke kumi kia

Sihova ko e ‘Otua ‘o ‘Isileli, na‘a nau kai ai,
220 nau fai ‘ae katoanga ‘oe ma ta‘efakalévani ‘i

he ‘aho ‘e fitu ‘i he fiefia lahi: he na‘e fakafiefia‘i
‘akinautolu ‘e Sihova, ‘o ne fakatafoki ‘ae loto ‘oe

tui ‘o ‘Asilia kiate kinautolu, ke fakamalohi honau

nima ‘i he ngaue ‘oe fale ‘oe ‘Otua, ko e ‘Otua ‘o
‘Isileli.

1 ‘Oku ‘alu hake ki Seltisalema ‘a Esela. 11 Ko e
fekau anga‘ofa ‘a ‘Atakisekisi kia Esela. 27 ‘Oku

fakafeta‘i ‘e Esela ki he ‘Otua ‘i he‘ene ‘ofa.

1 Pea hili ‘ae ngaahi me‘a ni, ‘i he pule ‘a
‘Atakisekisi ko e tu‘i ‘o Peasia, ko Esela ko e foha
‘o Selaia, ko e foha ‘o ‘Asalia, ko e foha ‘o Hilikia,

2 Ko e foha ‘o Salumi, ko e foha ‘o Satoki, ko e

foha ‘o ‘Ahitupe,

3 Ko e foha ‘o ‘Amalia, ko e foha ‘o ‘Asalia, ko e
foha ‘o Milaioti,

4 KP(’) (i( foha ‘o Selaia, ko e foha ‘o Usa, ko e foha ‘o

uki,

5 Ko e foha ‘o ‘Apisua, ko e foha ‘o Finiasi, ko
e foha ‘o ‘Eliesa, ko e foha ‘o ‘Elone ko e
taula‘eiki lahi:

6 Ko e Esela ni na‘e ‘alu hake ia mei Papilone;
pea ko e tangata tohi ia na‘e poto ‘i he fono ‘o
Mosese, ‘aia na‘e foaki kiate ia ‘e Sihova ko e
‘Otua ‘o Tsileli: pea na‘e tuku kiate ia ‘e he tu'i
‘aia kotoa pé na‘a ne kole, ‘o fakatatau ki he
kau ‘ae nima ‘o Sihova ko hono ‘Otua kiate ia.

7Pea na‘e ‘alu hake ‘ae ni‘ihi ‘oe fanau ‘a ‘Isileli,
pea ‘oe kau taula‘eiki mo e kau Livai, mo e
kau hiva, mo e kau le‘o matapa, mo e kau
Netenimi, ki Seltsalema, ‘i hono fitu ta‘u ‘o
‘Atakisekisi ko e tu'i.

8 Pea na‘e ha‘u ia ki Seltsalema ‘i hono nima ‘oe
mahina, i hono fitu ta‘u ‘oe tu'i.

9 He na‘e kamata ‘ene fononga hake, mei Pa-
pilone ‘1 he ‘uluaki ‘aho ‘i hono ‘uluaki ‘oe
mabhina, pea ‘i hono ‘uluaki ‘aho ‘i hono nima

‘oe mahina na‘e hoko ia ki Selusalema, ‘o

fakatatau, ki he kau lelei ‘ae nima ‘o hono
‘Otua kiate ia.

10 He na‘e ‘osi hono teu‘i hono loto ‘e Esela ke

kumi ‘i he fono ‘a Sihova, pea ke fai ia, pea ke

akonaki ‘i ‘Isileli ‘ae ngaahi tu‘utu‘uni, mo e ngaahi
fakamaau.

11 9 Pea ko hono hiki eni ‘oe tohi na‘e ‘atu ‘e he
tu‘l ko ‘Atakisekisi kia Esela ko e taula‘eiki, ko e
tangata tohi ia, ‘io, ko e tangata tohi ‘ae ngaahi
lea ‘oe ngaahi fekau ‘a Sihova, pea mo ‘ene ngaahi
tu‘utu‘uni ki Tsileli.

12“Ko ‘Atakisekisi, ko e tu‘i ‘oe ngaahi tu',

kia Esela ko e taula‘eiki, ko e tangata tohi ‘oe

fono ‘ae ‘Otua ‘oe langi, ke ‘iate koe ‘ae fiemalie

lelei,

‘1 he kuonga ko eni.

13 ““Oku ou fai ‘ae fono, koe‘uhi ko kinautolu
‘oe kakai ‘o Tsileli, pea mo ‘ene kautaula‘eiki, mo
e kau Livai, 1 hoku pule‘anga, ‘aia ‘oku tokanga ‘i
honau loto lelei ke ‘alu hake ki Seltisalema, ke nau
‘alu mo koe.

14 Pea ko e me‘a ‘i he ‘alu koe mei he tu‘i pea
mo ‘ene kau fakakaukau ‘e toko fitu, ke fehu'i ki
Siuta mo Selasalema, ‘0 fakatatau ki he fono ‘a ho
‘Otua ‘aia ‘oku ‘i ho nima;

15 Pea ke fetuku ‘ae siliva mo e koula, ‘aia kuo
‘atu fiemalie pe ‘e he tu‘i mo ‘ene kau fakakaukau
ki he ‘Otua ‘o ‘Isileli, ‘aia ‘oku ‘i Selisalema hono
fale nofo‘anga.

16 Peamo e siliva mo e koula kotoa pé ‘aia ke ke
fa‘a ‘ilo ‘i he potu kotoa pé ‘o Papilone, mo e me‘a
‘atu loto lelei pe ‘ae kakai, pea mo e kau taula‘eiki,
‘oku ‘atuloto lelei pe ma‘ae fale ‘o honau ‘Otua ‘aia

‘oku ‘i Selusalema:

17“Koe‘uhi ke ke fakatau vave ‘aki ‘ae ngaahi
pa‘anga ni ‘ae fanga pulu, mo e fanga sipitan-
gata, mo e fanga lami, mo honau ngaahi feilaulau
me‘akai, mo e ngaahi feilaulau me‘ainu, pea ke
‘atu ia ki he funga ‘oe feilaulau‘anga ‘oe fale ‘o
homou ‘Otua ‘aia ‘oku ‘i Seltisalema.

18 Pea ko ia ‘e mata lelei kiate koe, mo ho
ngaahi kainga ke fai ki hono toe ‘oe siliva mo e
koula, mou fai ia ‘o fakatatau ki he finangalo ‘o
homou ‘Otua.

19 Ko e ngaahi ipu foki na‘e tuku kiate koe ki
he ngaue ‘oe fale ‘0 ho ‘Otua, ke ke ‘atu ia ‘i he ‘ao
‘oe ‘Otua ‘o Selusalema.

20 Pea mo ia kotoa pé ‘oku ‘aonga ki he fale ‘o
ho ‘Otua, ‘aia te ke loto ki ai ke foaki, foaki ia mei
he fale koloa ‘oe tu'i.

21 “Pea ko au, ‘io, ko au ‘Atakisekisi ko e tu‘i,
‘oku ou fai ‘ae fono ki he kau tauhi koloa kotoa pé
‘aia ‘oku ‘ihe potukitu‘a ihe vaitafe, ke ‘ilonga ‘aia
‘oku fiema‘u ‘e Esela ko e taula‘eiki, ko e tangata
tohi ‘oe fono ‘ae ‘Otua ‘oe langi, ke fai vave ia kiate
ia,

22 ‘0 fai hake ki he taleniti siliva ‘e teau, mo
e puha fua ‘oe uite ‘e teau, pea ki he kaloni ‘e
fitungeau ma nimangofulu ‘oe uaine, pea ki he
kaloni ‘e fitungeau ma nimangofulu ‘oe lolo, mo e
masima ‘e ‘ikai lau ki hono lahi.

23 Ko ia kotoa pé ‘oku fekau ‘e he ‘Otua ‘oe
langi, tuku ke fai vave ia ma‘ae fale ‘oe ‘Otua
‘oe langi he ko e ha ka tu‘u ai ‘ae houhau ki he
pule‘anga ‘oe tu‘i pe ki hono ngaahi foha?

24 Pea ‘oku mau fakapapau foki kiate ki-

moutolu, ko e me‘a ki he kau taula‘eiki mo e kau

Livai, mo e kau hiva, mo e kau le‘'o matapa, mo
e kau Netenimi, pe ko e kau tauhi ‘oe fale ni ‘oe
‘Otua, ‘oku ‘ikai ngofua ke tala totongi, pe ha
tukuhau, pe ha fakafatongia, kiate kinautolu.

25 “Pea ko koe, ‘e Esela, ‘0 hangé ko e poto

‘a ho ‘Otua, ‘oku ‘i ho nima, ke ke fakanofo ‘ae

kau pule, mo e kau fakamaau, ‘aia ke nau faka-

maau ‘ae kakai kotoa pé ‘oku ‘i he tu‘a vaitafe,

‘akinautolu ‘oku ‘ilolelei ‘ae fono ‘aho ‘Otua; pea

E]Ol_l ako ia, kiate kinautolu ‘oku ‘ikai te nau ‘ilo
iai.

26 Pea ‘ilonga ‘aia ‘oku ‘ikai fai ki he fono ‘o
ho ‘Otua, mo e fono ‘ae tu‘i, ke fakahoko vave ‘ae
fakamaau kiate ia, pe ko ha me‘a ki he mate, pe ki
he kapusi ia, pe ki he fa‘ao ‘o ‘ene ngaahi me‘a, pe
ki he fakahu ki he fale fakapopula.”

27 9 “Fakafeta‘i kia Sihova ko e ‘Otua ‘o ‘etau
ngaahi tamai, ‘aia kuo ne ‘ai ‘ae me‘a peheé ni ki
he loto ‘oe tu‘i, ke fakamatamatalelei ki he fale ‘o
Sihova ‘aia ‘oku ‘i Selusalema:

28 Pea kuo ne tuku ‘ae anga‘ofa kiate au ‘i he
‘ao ‘oe tui, mo ‘ene kau fakakaukau, pea i he
‘ao ‘oe hou‘eiki ongoongo lahi ‘ae tu‘i. Pea na‘e

fakamalohi‘i au ‘i he ‘iate au ‘ae nima ‘o Sihova ko
hoku ‘Otua, pea ne u tanaki fakataha mei ‘Tsileli ‘ae

kau tangata tu‘u ki mu‘a ke mau ‘alu hake mo au.”

8

1 Ko e kau fononga ‘a Esela, na‘e toe ha‘u mei Pa-
pilone. 15 Na'a ne fekau kia Ito ki he kau taula‘eiki
ki he faletapu, 21 ‘Oku fekau ke ‘aukai. 24 Na‘a ne
tuku ‘ae ngaahi koloa ke tauhi ‘e he kau taula‘eiki.
31 Na‘a nau ha'u mei ‘Aheva ki Seltisalema. 33 Ko e

fakatatau ‘ae koloa ‘i he faletapu. 36 Ko e ‘atu ‘ae
fekau.

1 Pea ko e kau tu‘ukimu‘a ‘1 he ngaahi tamai
eni, pea ko e tohi hokohoko eni ‘okinautolu na‘a
mau ‘alu hake mo au mei Papilone, 1 he pule ‘a

‘Atakisekisikoe tui. )
2‘The ngaahi foha ‘o Finiasi; ko Kesomi:

‘i he ngaahi foha ‘o ‘Ttama, ko Taniela:

‘i he ngaahi foha ‘o Tevita; ko Hatusi.

3‘The ngaahi foha ‘o Sikania,

‘i he ngaahi foha ‘o Falosi, ko Sakalia:

peana‘elaumoia ‘ihe hokohoko ‘oe kau tangata
ko e toko teau ma nimangofulu.

4‘The ngaahi foha ‘o Pehati-Moape;

ko Ilionei ko e foha ‘o Selaia,

peana‘e ‘iate ia ‘ae kau tangata ‘e toko uangeau.

> ‘The ngaahi foha ‘o Sikania;

ko e foha ‘o Saesieli,

pea na‘e ‘iate ia ‘ae kau tangata ‘e toko tol-
ungeau.

6T he ngaahi foha ‘o ‘Atini foki;
ko Epeti ko e foha ‘o Sioatani,
peana‘e ‘iate ia ‘ae kau tangata ‘e toko nimango-

fulu.
7Pea ‘1 he ngaahi foha ‘o ‘Ilami ko Sisaia ko e

tama ‘o ‘Atalia,

pea na‘e ‘iate ia ‘ae kau tangata ‘e toko fitungo-
fulu.

8 Pea ‘i he ngaahi foha ‘o Sifatia;

ko Sepatia ko e foha ‘o Mikaeli,

peana‘e ‘iate ia ‘ae kau tangata ‘e toko valungo-

ulu.
9‘The ngaahi foha ‘o Soape:
ko ‘Opataia ko e foha ‘o Sehieli,

peana‘e ‘iate ia ‘ae kau tangata ‘e toko uangeau
ma hongofulu ma valu.

10 Pea ‘i he ngaahi foha ‘o Silomiti ko e foha ‘o
Sosifia,

pea na‘e ‘iate ia ‘ae kau tangata ‘e toko teau ma
onongofulu.

11Pea ‘i he ngaahi foha ‘o Pepai, ko Sakalia ko e
foha ‘o Pepai,

peana‘e ‘iateia ‘ae kautangata ‘e toko uofuluma
toko valu.

12Pea ‘i he ngaahi foha ‘o ‘Asikati;

ko Sohanani ko e foha ‘o Hakatani,

pea na‘e ‘iate ia ‘ae kau tangata ‘e toko teau ma
hongofulu.

13Pea ‘i he ngaahi foha ki mui ‘o ‘Atonikami,

‘aia ko honau hingoa eni, ko Ilifileti, ko Sieli, mo
Simaia,

pea na‘e ‘iate kinautolu ‘ae kau tangata ‘e toko
tolungofulu.

14T he ngaahi foha foki ‘o Pikivai: ko Utei, mo
Saputi,

pea na‘e ‘iate kinaua ‘ae kau tangata ‘e toko
fitungofulu.

15 Pea na‘aku fakakatoa fakataha ‘akinautolu ‘i
he vaitafe ‘aia ‘oku tafe ki ‘Aheva;

pea na‘a mau nofo ai ‘i he ngaahi fale fehikitaki
‘1he “aho ‘e tolu:

pea ne u vakai ‘ae kakai, mo e kau taula‘eiki,

pea ne u ‘ilo na‘e ‘ikai ha ni‘ihi ‘i he ngaahi foha
‘o Livai.

16 Pea ne u fekau ke ha‘u ‘a ‘Eliesa, mo Elieli, mo
Simaia,

pea mo Elinatani, pea mo Salipe, pea mo Eli-
natani,

pea mo Natani, pea mo Sakalia, pea mo Mesu-
lami, ko e kau tangata tu‘ukimu‘a;

pea mo Soialipe, pea mo Elinatani, ko e kau
tangata loto poto.

17Pea ne u fekau ‘akinautolu ke ‘ave ‘eku fekau
kia Ito ko e ‘eiki ‘i he potu ko Kasifia,

pea ne u tala kiate kinautolu ‘aia te nau lea ‘aki
kia Ito, pea ki hono ngaahi kainga ko e kakai
Netenimi,

‘1 he potu ko Kasifia, koe‘uhi ke nau ‘omi kiate

kci)mautolu ‘ae kau taula‘eiki ki he fale ‘o hotau

‘Otua.

18 Pea ‘i he kau lelei ‘ae nima ‘o hotau ‘Otua ‘iate
kitautolu na‘a nau ‘omi ha tangata loto poto

ma‘amautolu,
‘1 he ngaahi foha ‘o Malj, ko e foha ‘o Livai, ko e
foha ‘o ‘Isileli;
mo Selipea, mo hono ngaahi foha mo hono
ngaahi kainga, ko e toko hongofulu ma valu:
19 Pea ko Hasapea, pea fakataha mo ia ‘a Sisaia
‘i he ngaahi foha ‘o Melali, ko hono ngaahi
kainga mo honau ngaahi foha, ko e toko uo-
fulu;
20Pea ‘oe kau Netenimi foki, ‘aia na‘e fakanofo ‘e
Tevita mo e hou'‘eiki ki he ngaue ‘oe kau Livali,
ko e Netenimi ‘e toko uangeau ma uofulu:
na‘e lau ‘akinautolu kotoa pé ‘i honau hingoa.
21 9 Pea ne u fanongonongo ‘ae ‘aukai ‘i ai, ‘i
he ve‘e vaitafe ko ‘Aheva, koe‘uhi ke mau tautea
‘akimautolu ‘i he ‘ao ‘o homau ‘Otua, ke kumi ‘iate
ia ‘ae hala totonu kiate kimautolu, pea mo‘o ‘emau
fanau iiki, pea ki he‘emau me‘a kotoa pe.
22 He na‘aku ma ‘o ‘ikai fa‘a kole ki he tu‘i ha
kautau mo e kau tangata heka hoosi ke tokoni

‘akimautolu telia ‘ae ngaahi fili i he hala: koe‘uhi
na‘amauleakihetu’, ‘o pehé, Ko e nima ‘o homau
‘Otua ‘oku ‘iate kinautolu kotoa pé ‘oku kumi kiate
ia ke naulelei ai; ka ko ‘ene malohi mo ‘ene houhau
‘e tu‘u kiate kinautolu kotoa pé ‘oku li‘aki ia.

23 Ko ia na‘a mau ‘aukai ai pea kole ki homau
‘Otua koe‘uhi ko e me‘a ni pea na‘a ne talia lelei
‘akimautolu.

24 9 Pea ne u fili ‘ae toko hongofulu ma toko ua
‘oe kau tu‘ukimu‘a ‘oe kau taula‘eiki, ko Selipea,
mo Hasapea, mo hona kainga ‘e toko hongofulu,

25 Pea na‘aku fakatatau ‘ae siliva kiate kinau-
tolu, mo e koula, mo e ngaahi ipu, ‘io, ‘ae me‘a
foaki ‘oe fale ‘o hotau ‘Otua, ‘aia na‘e ‘atu ‘e he tu‘i,
mo ‘ene kau fakakaukau, pea mo ‘TIsileli kotoa pé
na'‘e ‘iai:

26 ‘To, na‘aku fakatatau ki honau nima ‘ae tal-
eniti siliva ‘e onongeau mo e nimangofulu, mo e
ngaahi ipu siliva ko e taleniti ‘e teau, pea ‘i he
koula ko e taleniti ‘e teau;

27Mo e ipu luoluo koula foki ‘e uofulu, ‘oe talami
‘etaha afe: moeipu ‘e ua ‘oe kapalelei, ‘o tatau mo
e koula hono ma‘ongo‘onga.

28 Pea ne u pehé kiate kinautolu, “Oku
ma‘oni‘oni ‘akimoutolu kia Sihova; ‘oku
ma‘oni‘oni mo e ngaahi ipu foki; pea ko e siliva
mo e koula ko e me‘a ‘atu loto lelei pe ia kia Sihova
ko e ‘Otua ‘o ‘etau ngaahi tamai.

29 Ko ia mou le‘ohi, mo tauhi ia, kae‘oua ke toe

fakatatau ia ‘i he ‘ao ‘oe kau taula‘eiki lahi mo e
kau Livai, mo e kau tu‘ukimu‘a ‘oe ngaahi matu‘a

‘0 ‘Isileli ‘i Selusalema, ‘1 he ngaahi potu fale ‘oe fale

‘o Sihova.” . o
30 Pea na‘e peheé pe ‘ae ma‘u ‘e he kau taula‘eiki

mo e kauLivaihono mamafa_‘oe siliva, mo e koula,
mo e ngaahi ipu ke ‘omi ia ki Seltusalema ki he fale
‘o hotau ‘Otua.

319 Pea na‘a mau toki hiki mei he vaitafe ‘o
‘Aheva ‘i hono hongofulu ma ua ‘oe ‘aho ‘oe ‘uluaki

mahina, ke ‘alu ki SelGisalema: pea na‘e ‘iate Kki-
mautolu ‘ae nima ‘o homau ‘Otua, pea na‘a ne
taukapo‘i ‘akimautolu mei he nima ‘oe fili, pea mo

kinautolu na‘e toitoi‘i ‘akimautolu ‘i he hala. _
32 Pea na‘a mau hoko ki Seltisalema, pea nofo ki

ai ihe ‘aho ‘e tolu.

339 Pea ko eni ‘i hono fa ‘oe ‘aho na‘e fakatatau
ai ‘ae siliva, mo e koula, mo e ngaahi ipu, ‘i he fale

‘0 hotau ‘Otua ‘i he nima ‘o Milemoti ko e foha ‘o
‘Ulia ko e taula‘eiki: pea na‘e ‘iate ia ‘a ‘Eliesa ko e

foha ‘o Finiasi; pea na‘e ‘iate kinaua ‘a Sosapati ko
e foha ‘o Sesua, mo Noatia ko e foha ‘o Pinui, ko e
kau Livai;

34Na‘e lau ‘ae mamafa ‘oe me‘a taki taha kotoa
pé: pea na‘e tohi hono mamafa kotoa pé ‘i he ‘aho

ko ia.
35 Pea ko e ngaahi fanau foki ‘akinautolu na‘e

fetuku ke popula, ‘aia kuo ha‘u mei he‘enau nofo
popula, na‘a nau ‘atu ‘ae ngaahi feilaulau tutu ki
he ‘Otua ‘o ‘Isileli, ko e fanga pulu ‘e hongofulu
ma ua ma‘a ‘Isileli kotoa pé, mo e sipitangata ‘e
hivangofulu ma ono, ko e fanga lami ‘e fitungofulu
ma fitu, ko e fanga kosi tangata ‘e hongofulu ma ua
ko e feilaulau koe‘uhi ko e angahala: ko e me‘a ni
kotoa pé ko e feilaulau tutu kia Sihova.

36 9 Pea na‘a nau ‘atu ‘ae ngaahi fekau ‘ae tu'i
ki he kau talafekau ‘ae tu‘i mo e kau pule fonua ‘i
he kauvai ni ‘oe vaitafe: pea na‘a nau tokoni ki he
kakai, mo e fale ‘oe ‘Otua.

1 Ko e tangi ‘e Esela ‘i he fakakainga ‘ae kakai mo
e ngaahi muli. 5 Na‘e lotu ia ki he ‘Otua mo vete ‘ae
ngaahi angahala.

1 Pea ‘i he fai ‘o ‘osi ‘ae ngaahi me‘a ni, na‘e
ha‘u ai ‘ae ngaahi hou‘eiki kiate au, ‘o pehé, ‘Oku
te‘eki vahevahe ‘akinautolu ‘e he kakai ‘o ‘Isileli,
mo e kau taula‘eiki, mo e kau Livai, mei he kakai
‘oe ngaahi fonua, ‘i he fai ‘o fakatatau ki he‘enau
ngaahi angakovi, ‘io, ‘oe kakai Kénani, mo e kakai
Heti, mo e kakai Pelesi, mo e kakai Sepusi, mo e
kakai ‘Amoni, mo e kakai ‘Amoli.

2 He kuo nau ‘omi honau ngaahi ‘ofefine
mo‘onautolu, pea mo honau ngaahi foha: ko

ia_kuo fakafehako‘aki ‘akinautolu ‘e he hako
ma‘oni‘oni mo e kakai ‘oe ngaahi fonua ko ia: ‘io,

kuo kau lahi ‘ae nima ‘oe hou‘eiki mo e ngaahi
pule ‘i he me‘a hala ni.

3 Pea ‘i he‘eku fanongo ki he me‘a ni, na‘aku
hae hoku kofu mo hoku pulupulu, peau fusi hoku
ngaahi fulufulu‘i ‘ulu mei hoku ‘ulu, pea mo ‘eku
kava, peau nofo ki lalo ‘o tafu‘ua.

4Peana‘e katoakiate au ‘akinautolu taki taha ko-
toa p€ na‘e tetetete ki he ngaahi folofola ‘ae ‘Otua

‘o ‘Isileli, ko e me‘a ‘i1 he talangata‘a ‘okinautolu
na‘e fetuku fakapopula: peau nofo tafu‘ua pe ‘o a‘u

ki he feilaulau fakaefiafi.
> [ Pea 1 he feilaulau fakaefiafi ne u tu‘u hake
mei he‘eku mafasia; peau hae hoku kofu mo hoku

pulupulu, peau ta‘ulutui ‘i hoku tui, peau mafao
atu hoku nima kia Sihova ko hoku ‘Otua,

6 Pea na‘aku pehe, “E hoku ‘Otua, ‘oku ou ma
pea kula hoku mata ke hiki hake hoku mata kiate
koe, ‘e hoku ‘Otua: he kuo tupu ‘o lahi hake ‘emau

ngaahi hia ‘i ‘olunga ki homau ‘ulu, pea ko ‘emau
fai hala kuo tupu hake ki he ngaahi langi.

7Talu mei he ngaahi ‘aho ‘o ‘emau ngaahi tamai
kuo mau mo‘ua ‘i he hala lahi ‘o a‘u ki he ‘aho ni;
peakoeme‘a‘ihe‘emaungaahihia, na‘e tukuange
ai ‘akimautolu, mo homau ngaahi tu‘i, mo homau
ngaahi taula‘eiki, ki he nima ‘oe ngaahi tu‘i ‘oe
ngaahi fonua, ki he heleta, pea ki he popula, pea ki
he maumau, pea ki he puputu‘u ‘oe mata, ‘o hangeé
‘i he ‘aho ni.

8 Pea ko eni kuo fakaha ‘ae ‘ofa kiate kimautolu
‘i he kuonga si‘i meia Sihova ko homau ‘Otua, ke
tuku kiate kimautolu ha toenga kakai, ke hoa,
pea ke tuku kiate kimautolu ‘ae fa‘o ‘1 hono potu
ma‘oni‘oni, koe‘uhi ke fakamaama homau mata
‘e homau ‘Otua, pea foaki kiate kimautolu ‘ae
fakaakeake si‘i ‘i homau nofo popula.

9 He ko e kau tangata hopoate ‘akimautolu;

ka na‘e ‘ikai li‘aki ‘akimautolu ‘e homau ‘Otua ‘i
he‘emau nofo popula, ka kuo fakahoko ‘ae ‘ofa

kiate kimautolu ‘ihe ‘ao ‘oe ngaahitu‘i ‘o Peasia, ke
tuku kiate kimautolu ‘ae fakaakeake, ke fokotuu
‘ae fale ‘o homau ‘Otua, pea ke fakafo‘ou hono
ngaahi potu maumau pea ke foaki kiate kimau-
tolu ‘ae ‘a maka ‘i Siuta pea ‘i Seltsalema.

10 pPea ko eni, ‘E homau ‘Otua, ko e ha te mau lea
‘aki hili ‘ae me‘a ni kotoa pé? He kuo mau li‘aki
ho‘o ngaahi fekau,

11“Aja na‘a ke fekau ‘i ho‘o kau tamaio‘eiki ko e
kau palofita, ‘o pehée, Ko e fonua ‘oku mou ‘alu ke
ma‘u, ko e fonua ta‘ema‘a ia ‘i he ngaahi anga‘uli
‘oe kakai ‘oe ngaahi fonua, mo ‘enau ngaahi an-
gakovi, ‘aia kuo nau fakafonu ‘aki ia mei hono

potu ‘e taha ki hono potu ‘e taha ‘i he‘enau anga
ta‘ema‘a;

12pea ko eni, ‘oua na‘a mou foaki homou ngaahi
‘ofefine ki honau ngaahi foha, pea ‘oua na‘a mou
to‘o honaungaahi ‘ofefine mohomoungaahifoha,
pea ‘oua na‘a mou kumi ki he‘enau melino pe ki
he‘enau koloa ‘o ta‘engata: koe‘uhi ke mou malohi,
pea kai ‘ae lelei ‘oe fonua, pea tuku ia ko e ‘api
tofi‘a ki ho‘omou fanau ke ta‘engata.

13 Pea hili ‘ae me‘a kotoa pé kuo to kiate kimau-
tolu ‘i he‘emau ngaahi ngaue kovi, pea ‘i he‘'emau
hala lahi, he ko koe ko homau ‘Otua kuo si‘i hifo
hao tautea ‘akimautolu kae lahi ‘emau ngaahi
hia, pea kuo ke tuku kiate kimautolu ‘ae ngaahi
fakamo‘ui peheé ni;

14 He te mau toe li‘aki ho‘o ngaahi fekau, pea

hoko ‘o fakataha ‘akimautolu mo e kakai ‘oe
ngaahiangakovini? Pea ‘ikai te ke houhau ai kiate

kimautolu ke ‘oua ke faka‘auha ‘akimautolu, pea
‘e ‘ikai ha ni‘ihi ‘e toe, pe ha me‘a ke hao ai?

15 ‘E Sihova ko e ‘Otua ‘o ‘Isileli, ‘oku ke
ma‘oni‘oni koe: he ‘oku mau kei nofo hao pe, ‘o
hangé ko e ‘aho ni: vakai, ‘oku mau ‘i ho ‘ao ‘i
he‘emaungaahiangahala: he ‘oku ‘ikai te mau fa‘a
tu‘u ‘i ho ‘ao koe‘uhi ko e me‘a ni.”

10

1 ‘Oku tokoni ‘a Esela ‘e Sikania, ke fakatonutonu
‘ae ngaahi fakama‘umali hala. 6 ‘Oku tangi ‘a Esela
pea fakataha ‘ae kakai, 9 ‘Oku tokanga ‘ae kakai
ki he akonaki ‘a Esela ‘onau fakatomala, pea nau
fakaha te nau fai fo‘ou. 15 Ko ‘enau tokanga ke fai

ia. 18 Ko e hingoa ‘okinautolu na‘e fakama'u mo e
ngaahi uaifi kehe.

1Pea ‘i hehili ‘ae lotu ‘a Esela, pea hili ‘ene vete,
‘otangi mo fakatomape‘e ia ‘i he mata fale ‘oe ‘Otua,

na‘e ha‘u kiate ia mei ‘Isileli ‘ae fu‘u kakai tokolahi
‘oe kau tangata mo e kau fefine mo e fanau: hena‘e

tangi mamabhi ‘aupito ‘ae kakai.

2 Pea ko Sikania ko e foha ‘o Sehieli, ko e toko-
taha ‘1 he ngaahi foha ‘o ‘Tlami, na‘e lea ia ‘o ne
peheé kia Esela, “Kuo mau fai hala ki hotau ‘Otua,
pea kuo mau ma‘u ‘ae ngaahi uaifi kehe ‘i he kakai
‘oe fonua: ka ko eni ‘oku ai ‘ae ‘amanaki lelei ‘i
‘Isileli ‘oku kau ki he me‘a ni.

3 Pea ko eni ke tau fai ‘ae fuakava ki hotau
‘Otua ke mau tukuange ‘ae ngaahi uaifi kehe ko-

toa p€, mo kinautolu kuo fanau ‘iate kinautolu,
‘o fakatatau ki he fakakaukau ‘a hoku ‘eiki, mo
kinautolu ‘oku tetetete ki he fekau ‘a hotau ‘Otua;
pea tuku ke fai ia ‘o fakatatau mo e fono.

4 Tu‘u hake: he ‘oku kau ‘ae me‘a ni kiate koe:
pea ke loto malohi, pea faiia.”

5Peana‘e tu‘u ai ‘a Esela, pea fakafuakava ‘e ia
‘ae kau taula‘eiki lahi, mo e kau Livai, mo ‘Isileli
kotoa pé koe‘uhi ke nau fai ‘o fakatatau ki he lea
ni. Pea na‘a nau fuakava.

69 Pea na‘e tu‘u hake ‘a Esela mei he mata fale
‘oe ‘Otua, pea ne ‘alu ki he fale ‘o Sohanani ko e
foha ‘o Iliasipi: pea ‘i he‘ene hoko ki ai, na‘e ‘ikai
te ne kai ha ma, pe inu ha vai: he na‘e tangi pe ia
ko e me‘a ‘i he angahala ‘anautolu ‘aia na‘e fetuku
‘0 ‘ave poOpula.

7 Pea na‘a nau fanongonongo ‘ae fono ‘i Siuta
kotoa pé mo Selusalema ki he fanau kotoa pé ‘oe



‘Esela 10:8 XxXxiii ‘Esela 10:14

fakapopula, koe‘uhi ke nau fakataha ‘akinautolu ‘i
Selusalema. _ o )

8 Pea ‘ilonga ‘aia ‘e ‘ikai ha‘u ‘i he ‘aho ‘e tolu, ‘o
fakatatau mo e fakakaukau ‘ae hou‘eiki mo e kau
matu‘a, ‘e fa‘oa ‘ene me‘a kotoa pé, pea ‘e vahe'i
ia mei he fakataha ‘okinautolu na‘e fetuku ki he
mama‘o.

99 Pea na‘e toki fakakatoa fakataha ‘akinautolu
ki Selusalema ‘ae kau tangata kotoa pé ‘o Siuta mo

Penisimani, ‘i he ‘aho ‘e tolu. Ko hono hiva ia ‘oe
mabhina, 1 hono ‘aho ‘e uofulu ‘oe mahina; pea na‘e
nofo ‘ae kakai kotoa pé ‘1 he hala lahi ‘oe fale ‘oe
‘Otua, pea tetetete koe‘'uhi ko e me‘ani, pea koe‘uhi
ko e ‘uha lahi.

10 Pea na‘e tu‘u hake ‘a Esela ko e taula‘eiki,
‘0 ne pehe kiate kinautolu, “Kuo mou fai talan-
gata‘a; pea kuo mou ma‘u ‘ae ngaahi uaifi kehe, ke

fakalahi ki he hala ‘a ‘Isileli. o
11 Pea ko eni mou fai ‘ae vete kia Sihova ko e
‘Otua ‘o ho‘omou ngaahi tamai, pea mou fai ki

hono finangalo: pea fakamavae ‘akimoutolu mei
he kakai ‘oe fonua, pea mei homou ngaahi uaifi

kehe.”
12pPeana‘elea ai ‘ae kakaikotoa péna‘e fakataha

‘o peheé ‘aki ‘ae le‘o lahi, “Hange ko ia kuo ke tala,

‘oku totonu ke mau fai. _ _
13 Ka ‘oku tokolahi ‘ae kakai, pea ko e ‘aho eni

‘oe ‘uha lahi, pea ‘oku ‘ikai te mau fa‘a fai ke tu‘u
‘1 tua‘a, pea ‘oku ‘ikai ko e ngaue eni ki he ‘aho pe
taha pe ua: he ‘oku mau tokolahi kuo fai hala ‘i he
me‘a ni.

14 Pea ko eni ke tu‘u hake homau kau pule ‘oe
fakataha kotoa pé€, pea ke ha‘u ‘akinautolu kotoa
Pé€, ‘aia kuonau ma‘u ‘ae ngaahiuaifi kehe, i hotau
ngaahi kolo, 1 he ngaahi ‘aho ‘e kotofa, pea ke

ha‘u mo kinautolu ‘ae kau matu‘a ‘oe kolo kotoa
pé, mo e kau fakamaau ‘i ai, koe‘uhi ke fakafoki

‘ae houhau lahi ‘o hotau ‘Otua ‘1 he me‘a ni meiate
kimautolu.”
15 9 Ko Sonatani pe ko e foha ‘0 ‘Asaeli mo

Sehasia ko e foha ‘o Tikiva na‘e fakakau ‘akinaua ‘i
he me‘a ni: pea na‘e tokoni ‘akinaua ‘e Mesulami,

mo Sapitei ko e Livai.

16 Pea na‘e fai pehé pe ‘e he fanau ‘ae kau popula.
Pea na‘e nofo hifo ‘a Esela ko e taula‘eiki, mo
e ni‘ihi ‘oe kau tu‘ukimu‘a ‘1 he kau matu‘a, ‘o
fakatatau kihe fale ‘o ‘enau ngaahitamai, peana‘e
vahevahe ‘akinautolu kotoa pé ‘1 honau hingoa,
‘i he ‘uluaki ‘aho ‘1 hono hongofulu ‘oe mahina ke
fakamaau'i ‘ae me‘a ni.

17 Pea na‘a nau fai ‘o ‘osi ‘i he ‘uluaki ‘aho ‘oe
‘uluaki mahina ki he kau tangata kotoa pé na‘a nau

ma‘u ‘ae uaifi kehe.

18 9 Pea na‘e ‘ilo i he ngaahi foha ‘oe kau
taula‘eiki, ‘ae ni‘ithi na‘e ma‘u ‘ae ngaahi uaifi
kehe:

koe‘uhi, ‘i he ngaahi foha ‘o Sesua ko e foha ‘o

Sosataki, mo hono ngaahi kainga;
ko Maseia, mo ‘Eliesa, mo Salipe, mo Ketalia.

19 Pea na‘a nau foaki honau nima ke nau
tukuange honau ngaahl uaifi;

pea ‘1 he‘enau halaia, na‘a nau ‘atu ‘ae sipitan-
gata mei he fanga sipi ‘i he‘enau angahala.

20 Pea ‘i he ngaahi foha ‘o Imeli ko Hanani, mo
Sepatia.

21Pea ‘i he ngaahi foha ‘o Halimi;

koLII\J/Iaseia, mo ‘Tlaisia, mo Simaia, mo Sehieli, mo

sia.
22Pea ‘i he ngaahi foha ‘o Pasuli;

Ilionei, mo Maseia, mo ‘Isime’eli,
mo Netanili, mo Sosapati, mo Elasa.

23 Pea ‘i he kau Livai foki: _ ' .
ko Sosapati, mo Simi, mo Kelaia, (‘aia ko Kilita),

ko Pitaia, mo Siuta, mo ‘Eliesa.
24‘The kau hiva foki ko Iliasipi:
pea ‘i he-kau le‘o matapa ko Salumi, mo Telemi,

mo Uli.

25 Pea koe‘uhi ko Tsileli: ‘i he ngaahi foha ‘o
Palosi;

ko Limaia, mo Sesia, mo Malikia, mo Miamini,

mo ‘Eliesa, mo Malikisa mo Penaia.

26 Pea ‘i he ngaahi foha ‘o ‘Tlami;

ko Matania, mo Sakalia, mo Sehieli,

mo ‘Apiti, mo Selimoti, mo Elia.

27Pea ‘i he ngaahi foha ‘o Satu;

[lionei, mo Iliasipi, mo Matania,

mo Selimoti, mo Sapati, mo ‘Asisa.

28‘The ngaahi foha foki ‘o Pepai;

ko Sihohanani, mo Hanania, mo Sapei, mo
‘Atilai.

29 Pea ‘i he ngaahi foha ‘o Pani;

ko Mesulami, mo Maluki, mo ‘Ataia,

mo Sasupi, mo Siali, mo Lemoti.

30Pea ‘i he ngaahi foha ‘o Pehati-Moape;

ko ‘Atina, mo Kilali, mo Penaia, mo Maseia,

mo Matania, mo Pesalili, mo Pinui, mo Manase.

31Pea ‘i he ngaahi foha ‘o Halimi; ko ‘Eliesa, mo
Isisa,

mo Malikia, mo Simaia, mo Simione,

32 Mo Penisimani, mo Maluki, mo Simalia.

33Pea ‘i he ngaahi foha ‘o Hasumi;

ko Matinei, mo Matata, mo Sapati,

mo Ilifileti, mo Silemai, mo Manase, mo Simi.

34 Pea ‘i he ngaahi foha ‘o Pani; ko Mahetai, mo

‘Amilamimo Ueli. ]
35 Mo Penaia, mo Petia, mo Kilu,

36 Mo Vania, mo Milemoti, mo Iliasipi,

37 Mo Matania, mo Matinei, mo Saesai,

38 Mo Pani, mo Pinui, mo Simi,

39 Mo Selemia, mo Natani, mo ‘Ataia,

40 Mo Makanatipei, mo Sasei, mo Salei,

41 Mo ‘Asalili, mo Selemia, mo Simalia,

42 Mo Salumi, mo ‘Amalia, mo Sosefa.

43 Pea ‘i he ngaahi foha ‘o Nipo; ko Sieli,

mo Matitia, mo Sapati, mo Sipina,

mo Satavi, mo Soeli, mo Penaia.

44 Ko kinautolu ni kotoa pé na‘e ‘iate kinautolu
‘ae ngaahi uaifi kehe: pea na‘e ‘i ai ‘ae uaifi ni‘ihi
na‘e ma‘u ‘ae fanau.

